
Dato: 08-10-2024 

EB 

Ktr: Tesa 

Linjuføringar í sambandi við Suðuroyartunnilin 
Ísv gerð av einum Suðuroyartunli, verður í stuttum tikið samanum valdu linjuføringarnar í 
forprojektinum frá 2023 

Ferðslumeting 
Ferðslumodellið hjá Landsverki vísti í 2021, at ferðslan í einum suðuroyartunli í 2030 fer at liggja 
um 1200 – 1500 bilar ÁFS (árs miðal ferðsla um samdøgri), gerandisdagar, alt eftir hvør 
príspolitikkur verður. Ein leystlig meting frá 2023 sigur, at ferðslan í 2050 verður á leið 2000 bilar 
ÁFS, gerandisdagar.  

Til samanlíkningar er gerandisferðslan sambært ferðsluteljingum hjá LV á hesum vegastrekkjum: 

Hovstunnilin (aug 24):  1648 

Vestmannavegurin (aug 24): 1390 

Skálavegurin (aug 24)  1383 

Norðanfyri Kollafjørð (aug 24) 2878 

Glyvravegur (aug 24)  7395 

Linjuføring tunnil 
Bygging av undirsjóvartunlum eru avbjóðandi verkætlanir, og tí eiga váðarnir at vera avmarkaðir 
so nógv, sum yvirhøvur tilber, fyri at verkætlanin kann gjøgnumførast við góðum úrsliti og at 
trygdin í endaliga tunlinum er í lagi.  

Suðuroyartunnilin er ein sera langur undirsjóvartunnil, og verður longsti tunnil av sínum slag í 
heiminum við einum røri og til bilferðslu. Í byggitíðarskeiðinum verður arbeitt upp til 11.400m 
inni í undirgrundini undir sjónum úr hvørjum enda við stytstu tunnilsloysnini. Tá arbeitt verður 
undir sjóvarmálanum kunnu avleiðingarnar gerast umfatandi, og trupult er at koma aftur 
umaftur, um illa vil til, og tí verður vanliga mælt til at gera undirsjóvarpartin so stuttan sum til 
ber.  

Ein arbeiðsbólkur undir samferðslumálaráðnum viðgjørdi ymiskar møguleikar fyri 
tunnilsloysnum í 2019, og skrivaði eitt tilmæli út frá atlitum at trygd, fígging og jarðfrøði um 
Suðuroyartunnilin við tunnilsmunnum norðanfyri Skarvanes og í Sandvík. 

Seinni hevur Sweco gjørt eina váðameting fyri Landsverk í apr 2022 fyri lidnan tunnil við 4 
ymiskum møguleikum fyri linjuføringum: 

 

Tunnelalternativ 1:  To etterfølgende tunneler via Skugvøy. Tunnelene blir hhv. 9km og 17km 
lange.  

Tunnelalternativ 2:  Tunnel passerer under Skugvøy med ventilasjonssjakt eller 
ventilasjonstunnel til Skugvøy. Tunnelen blir 25,6 km lang.  

Tunnelalternativ 3:  Korteste alternativ. Passerer nær Skugvøy. Gir mulighet for ventilasjon på 
Skugvøy. Tunnelen blir 22,2 km lang. 

I tillegg er tunnelalternativ 3 vurdert med avgreiningstunnel til Skugvøy fra rundkjøring i 
hovedtunnelen (tunnelalternativ 4). Tunnelen opp til Skugvøy kan ha tverrsnitt T5,5. Med stigning 
1 : 10 vil lengden bli ca. 1500 m. 

Niðurstøðurnar í rapportini hjá Sweco um tunnilslinjur vóru: 

 

Við støði í hesum grundarlagi í arbeiðinum frá arbeiðsbólkinum frá 2019, váðametingini frá 
Sweco í 2022, og at ein so langur tunnil ikki eigur at vera longri en hægst neyðugt, hevur 
tunnilsfelagið arbeitt víðari við eini tunnilsloysn við tunnilsmunnum í Djúpadali norðanfyri 
Skarvanes og í Sandvík, og gjørt er eitt forprosjekt fyri hesa loysnina. Í sambandi við forprosjektið 
hevur Norconsult gjørt eina váðameting fyri lidnu loysnina, og Sintef hevur gjørt eina váðameting 
fyri byggitíðarskeiðið. Sweco hevur í mars 2024 gjørt eitt upprit um váðametingina hjá 
Norconsult. Í váðametingunum eru tilmæli um, hvørji tiltøk skulu takast við í loysnina, fyri at 
endaligi tunnilsloysnin skal vera trygg, og at arbeiðið at gera tunnilin skal vera so trygt sum 
gjørligt. 

 

Tunnilin verður sambært forprosjektinum 22,8 km langur, 9,5m breiður og hevur 2 koyrifelt. 
Stórsta hall er 5% og mesta dýpið er 180m. Ein møguligur íbindingartunnil til Skúvoy kann vera 
1550m langur, 8,5m breiður við halli á 12,5%. Um hallið skal vera minni, verður tunnilin 
tilsvarandi longri. Ein íbinding til Skúvoy vísir seg í váðametingunum ikki at vera ein fortreyt fyri 
einum suðuroyartunli. 

Fyri at tryggja dygdina  av váðametingunum í forprojektinum, og at neyðug trydgartiltøk verða 
framd, hevur tunnilsfelagið gjørt avtalu við HOJ Consulting GmbH úr Sveits um at gera eina 
second opinion. 

Økini í báðum endum í útgangsstøðinum eru  væl egnaði til  byggipláss, groytgoymslur o.l. 
burturi frá húsum og tætt við streymasjógv.   

Vegaføringar í Sandoynni  
Vegurin frá Sandslíð og suður til ætlaða inntakið í Djúpadali er so vánaligur, at hann má gerast av 
nýggjum. Sandslíð má dagførast sum partur av vegakervinum, og mælt verður til at tað arbeiðið 
so vítt gjørligt verður gjørt áðrenn tunnilsarbeiðið byrjar av álvara. Vegurin frá Sandslíð og til 
Sandoyartunnilin eigur at verða dagførdur sum partur av eini langtíðarætlan. 

Tunnilsvegur 
Tunnilsvegurin gongur frá tunnilsmunnanum norður til  Sandslíð: 

 

Innleiðandi vórðu kannaðar tvær linjuføringar, onnur niðan í dalin móti Lítlavatni fyri koyra niðan 
um vátlendið millum vøtnini og ein uml. eftir verandi vegi. Mett var í forprojektinum, at niðara 
linjan ger minni inntriv í náttúruna, tá verandi vegur verður fylgdur, og niðri við Stóravatn er hellan 
tætt við yvirflatuna. 

Talan verður um ein H1 veg, sum verður lagdur á leið har gamli vegurin liggur og so vítt gjørligt í 
lendið. Longdin verður 3,2 km, og nýggja íbindingin til Skarvanesar verður 1,3 km long. 
Tunnilsgrót verður ætlandi brúkt til fyllu ísv vegagerðina. 

Sandslíð 
Farleiðin gjøgnum Sandslíð hevur verið á dagsskránni í longri tíð. Í samferðsluætlananini hjá 
Landsverk 2008-2020, stóð hetta tilmælið: 

 

Í samferðsluætlanini  2012-2024 var tilmælið: 

Í nýggjastu samferðsluætlanini 2018-2030 er tilmælið: 

 

 

 

Tunnilsfelagið hevur hugt eftir møguleikum, og mest nærliggjandi loysnin tykist vera at fylgja 
loysn 2 í seinastu samferðsluætlanini, at leggja ein nýggjan veg í Sandslíð, sum verður tryggjaður 
móti omanlopum og ein styttri tunnil inn í fjallið á uml. 400m, har lendið er brattast.  

Samlaði vegateinurin í Sandslíð verður uml 1600m, og eftir sum tað verður ein høvuðsleið, 
verður í útgangstøðinum mælt til at gera ein H1 veg (nasjonal hovedveg, ÅDT<6000). Kostnaðurin 
verður leystliga mettur til at vera uml. 80-100 mkr. Tunnilin verður T9,5, eins og Sandoyartunnilin 
og Hvalbiartunnilin. 

Sum nevnt, hevur leingi verið tørvur á at dagføra farleiðina um Sandslíð, og eftir at virksemið í 
eystanbygdunum á Sandoynni veksur, og ferðslan økist við Sandoyartunlinum, verður mælt til at 
arbeiðið við Sandalíð verður sett í gongd skjótast tilber, so stórur partur er liðugur áðrenn 
tunnilsarbeiðið fer í gongd av álvara, tí farleiðin er týdningarmikil ísv veitingar til arbeiðið við 

suðuroyartunlinum. Mælt verður til, at arbeiðið við Sandslíð verður gjørt av sama byggiharra, 
sum ger Suðuroyartunnilin, soleiðis at arbeiðið verður samskipað við samlaða prosjektið. 

 

Vegur um Sands bygd. 
Vegurin um Sands bygd eigur at vera dagførdur við tíðini. Tveir møguleikar eru innleiðandi 
kannaðir, har annar er ein upprætting av verandi vegi, meðan hin er ein nýggjur vegur Eystanfyri 
vatnið, har ein uppdyrkingarvegur er í dag. 

Um tunnilsprosjektið verður sett í gongd, ganga uml. 10 ár, áðrenn tunnilin verður tikin í nýtslu. 
Ferðslan vil tá økjast við millum 1200 – 1500 bilum um samdøgri. Talan er sostatt ikki um 
ovurhonds stóra ferðslu, sum krevur átrokandi dagføring av vegnum um Sands bygd, men sum 
høvuðsvegur bæði til eystanbygdirnar á Sandoynni og til Suðuroynna, eigur farleiðin at verða 
løgd inn í eina langtíðarætlan. Tá er náttúrligt at taka allan vegin frá Traðardali til Sands Líð við. 

Um loysnin verður vestanfyri Sands Vatn eigur vegurin at verða dagførdur norður um verandi 
krøppu svingini við Kálvamannarætt. Báðar linjurnar verða sostatt bundnar í ávikavist við og 
norðanfyri skúlan. 

Báðar linjurnar eru uml. 3,5 km langar og eru leystliga mettar til uml. 70 mkr. 

Lendið er ikki so avbjóðandi, og til ber at leggja grót frá tunnilsverkætlanini til síðis at brúka til 
vegagerðina.  

Vegir í Suðuroynni 
Verandi tunnil til Sandvíkar og tilhoyrandi vegir eru ikki tíðarhóskandi og egnaðir til eina 
høvuðsfarleið og tí má nýggj vegaføring gerast frá tunnilsmunnanum í Sandvík til landsvegin 
sunnanfyri Hvalba. Hetta inniber vegagerð í Sandvík, tunnil millum Sandvík og Hvalba og veg 
rundanum Hvalba. 

Vegur í Sandvík 
Vegurin í Sandvík er stýrdur av tunnilsmunnunum til Suðuroyartunnilin og Sandvíkartunilin, sum 
verða bundnir saman av vegnum. Ein íbinding skal gerast til Sandvíkar.  

Talan verður um ein H1 veg 

 

 

Sandvíkartunnil 
Sandvíkartunnilin verður lagdur tvørtur gjøgnum Skálafjall, so sunnari munnin liggur vestanfyri 
bygdina og fær fatur í planlagda umfartsvegnum um Hvalba. 

 

Tunnilin er í forprojektinum planlagdur at vera T9,5 eins og Hvalbiartunnilin og Sandoyartunnilin.  

Vegur í Hvalba 
Vegurin í Hvalba er í forprojektinum lagdur í geiran, sum Landsverk hevur stungið út í kortið: 

 

Í forprojektinum er planlagt við einum H1 vegi við 80 km hámarksferð: 

 


